


PANGARADEON
a.Setiap keluarga

(bapak, Ibu dan anak-anak )
duduk bersamaan.

b.Parhalado mempersiapkan 
diri di konsistori.



P:
Selamat ari Minggu ma

di hita saluhutna. 



J:
Selamat Hari Minggu.



P:
Sadarion minggu keluarga di tongatonga
ni Hurianta, alani rap hundul hita
sadarion dohot anggota keluarganta asa
lam tarida holong ni roha ni Tuhanta di
tonga ni kelurganta be. Jala na gabe
topik ni mingguta di minggu sadarion
ima: BALGA DO HOLONG NI ROHA NI
DEBATA DI PORTIBION.



Ala ni i, tajangkonma rap dohot
keluarganta di minggu REMINISCERE
on holong ni Debata nabalga i tu
Portibion di bagasan lasniroha dohot
roha namandok mauliate. Asa tung
tama hita didok angka anak ni Debata
jala naporsea di Ibana.



J:
Hujangkon hami ma di bagasan las 

ni roha dohot roha namandok 
maliate holong ni roha ni Debata 

Na balga i tu Portibion. Hupuji 
hami jala husomba hami ma 

goarNa Nabadia i di bagasan Ende 
dohot pujipujianNami.  



P:
Beta ma tapuji jala tasomba 

Debata di ari Nabadia on. 
Tapuji ma Ibana marhite Buku 

Ende No. 581 : 1 – 3.



MARENDE
B.E. HKBP No. 581 : 1 – 3 
“SANGAP DI JAHOWA”

BL. 581 



Sangap di Jahowa
na sun timbul i,

balga ni holongNa
ndang tarasam i.
Dilehon AnakNa

na sasada i, manobus hita
jolma pardosa i.

1.



Pujima Debata
ale manisia,

las roham, las roham,
somba ma Debata.
Dapothon Jahowa

na sun timbul i,
marhite AnakNa Tuhan Jesus i.



Tung so hasuhatan
do basaNa i,

marhite AnakNa
nilehonNa i.

MudarNa durus do
di hau silang i,

rara pe dosanta
ias dibaen i.

2.



Pujima Debata
ale manisia,

las roham, las roham,
somba ma Debata.
Dapothon Jahowa

na sun timbul i,
marhite AnakNa Tuhan Jesus i.



Musik



Balga situtu
pambaenMi Debata,
tung so hasuhatan
holong ni rohaM.

Tu jolma pardosa
asi do rohaM,

diungkap Ho dalan
lao tu banuaM.

3.
(JONGJONG)



Pujima Debata
ale manisia,

las roham, las roham,
somba ma Debata.
Dapothon Jahowa

na sun timbul i,
marhite AnakNa Tuhan Jesus i.





MARENDE
B.E. HKBP No. 186 : 1 + 4

“JAHOWA DO HAPOSANHI”
BL. 173



Jahowa do haposanhi,
na mangapoi rohangku.

Na patiurhon dalanhi,
bulus dibaen langkangku.

Sonang tongtong
rohangkinon

binaen ni Debatangku,
patikNa do lomongku.

1.



Sai tatap sitiruonMi
binaen ni Tuhan Jesus.

Andorang na di Golgata,
mudarNa i na durus.
Sai pos disi rohaNa i,

ditiop do AmaNa,
sai tiru ma Ibana.

4.





MARENDE
B.E HKBP NO. 160 : 2

“AU DOHOT NASARIPENGKON”
(Ku Dengan Teman Hidupku)

BL. 206   



Sai pasupasu hami be,
Pasingkop bohalnami pe,

Padao ma hapogosan.
Horasi dohot daging I,

Sai tuk ma baen gogona i,
Manahan di ulaon.

2.



Tolong, tolong,
ganup hami,

asa hami manghaposi. 
Rohami na sai marasi.



RENUNGAN SITUASIONAL
(L: Liturgis,

RN : Remaja dan Naposobulung
I:Ina,

A : Ama).



L:
Hamu angka anak, oloi hamu ma 
angka natuatuamuna di bagasan 

Tuhan i; ai i do na tigor. Parsangapi 
amangmu dohot inangmu!, i do patik 

na parjolo mardongan bagabaga:
Asa martua ho jala leleng mangolu

di tano on!”.



RN : REMAJA DAN 
NAPOSO

Buku Ende HKBP No. 159 : 1
“Martua Dongan Angka Nasabagas” 

BL. 201



Martua dongan angka na sabagas, 

na mardonganhon Tuhan Jesus i.

Na mangoloi Ibana mansai ringgas, 

na so marholang tangiangna i.

Tongtong holong rohana di Ibana

manungkun lomo ni rohaNa i.

Huhut tongtong marguru tu hataNa,

dibaen sandok pangalahona i.

1.



L:
Soripada na marhuaso, tung ise ma 
jumpangan i? Hape daul do argana 
martimbangkon mutiha. Sipaotooto 
do anggo rupa hasoloan ni roha, jala 

alogo sambing do haulion,
soripada na mangkabiari
Jahowa i do sipujipujion.



I : INA
MARENDE

Buku Ende HKBP No. 159 : 2
“Martua Dongan Angka Nasabagas” 

BL. 201



Martua baoa dohot inaina, 

sisada roha mida Jesus i.

Na rap marholong roha di Tuhanna, 

marsaulihon hatuaon i.

Na sahat sian asi ni rohaNa

tu halak na porsea sasude.

I do dibaen nasida haposanna

nanang beha parsorionna pe.

2.



L:
Hamu angka ama, unang gintali 
hamu angka anakkonmuna; 

pagodanggodang hamu ma nasida di 
bagasan ajar dohot poda ni Tuhan i! 

Alai sandok ganup hamu, 
masihaholongi pardihutana be songon 

dirina; alai dihabiari parompuan i
ma baoana!



A : AMA
MARENDE

Buku Ende HKBP No. 159 : 2
“Martua Dongan Angka Nasabagas” 

BL. 201



Martua baoa dohot inaina, 

sisada roha mida Jesus i.

Na rap marholong roha di Tuhanna, 

marsaulihon hatuaon i.

Na sahat sian asi ni rohaNa

tu halak na porsea sasude.

I do dibaen nasida haposanna

nanang beha parsorionna pe.

2.



L:
Sai paingotingot jala tangihon 

sude hata on, angka na hutonahon 
tu ho, jala boto ma sian Tuhan i do 

ho ingkon manjalo bagianmu 
naung ditontuhon tu ho

na gabe upam. 



MARENDE
B.E. HKBP No. 165 : 2 – 3

“NA BASA DO ROHAM DI AU”
BL. 19



Pardosa na godang do au,

badia anggo Ho.

Sai tu na roa do au lao,

sai tu na jahat do.

2.



O Tuhan hutopoti ma

luhutna dosangki.

Asi rohaM sai sesa ma,

di Ho ma tondingki.

3.

(JONGJONG)





MARENDE
B.E. HKBP No. 210 : 2 + 4

“O TUHAN NA MARASI ROHA”
BL. 109



Dibahen Ho do pardengganan, 

pasaehon dosa i sude.

I do manghorhon haluaon

di hami na tarjea i.

I pe mauliate ma au on

di Ho, o Debata.

2.



Mauliate ma rohangku

dibaen na pinarbagaMi. 

Ndang olo asi ni rohaMu

mansohot salelengna i.

Sai hot do padan binaenMi,

nang pe na sego sasude.

4.



EPISTEL
Jeremia 31 : 31 - 34



Tangihon hamu (Tatangihon)

ma Hata ni Debata turpuk

Epistel di Minggu Reminiscere

on, tarsurat

di Jeremia 31 : 31 - 34.

U:



“Ida ma, na ro do angka 

ari sogot,” ninna Jahowa, 

“pungkaonHu ma padan 

na imbaru tu pinompar ni 

si Israel dohot tu 

pinompar ni si Juda.

U:



Ndada songon padan na Hubahen i 
na jolo tu ompunasida, uju na 

Hutangkup tangannasida i laho 
manogihon nasida ruar sian tano 
Misir, hape diose nasida do padan 

na Hubahen i, atik pe Ahu 
harajaannasida nian,”

ninna Jahowa.

H:



“Ai on do padan sibahenonHu 

tu pinompar ni si Israel, dung salpu 

angka ari on,” ninna Jahowa: 

“LehononHu ma patikHu tu 

bagasan ateatenasida jala 

surathononHu do i tu bagasan 

rohanasida, asa Ahu gabe 

Debatanasida, jala nasida gabe 

bangsongKu.

U:



Jadi ndang be podaan ni sahalak 
donganna, manang dohononna tu 

hahaanggina i songon on: “Tanda hamu 
ma Jahowa!’ Ai tung saluhut nasida 

tumanda Ahu sogot; tole na metmet, 
tole na magodang sian nasida,” ninna 

Jahowa, “ai marpamuati do sogot 
rohangKu mida hajahatonnasida i, jala 

ndang be ingotonHu dosanasida i.”

H:



I do sahatna.
Martua do angka na 

tumangihon Hata ni Debata 
jala na umpeopsa.

U+H = Amen



MARENDE
B.E. HKBP No. 128: 1 - 2
“DITANDA DEBATANTA”

BL. 162



Ditanda Debatanta
na di Ibana i.

Na metmet nang na balga,
di nasa bangso i.

Ndang mago loasonNa
nang sada sian i.

Ditogu do sudena
tu hasonangan i. 

Ditogu do sudena
tu hasonangan i.

1.



Ditanda do nasida
dibaen porsea do.
Nasida di hataNa

naung tu nasida ro.
I do hangoluanna,

i do guruna i.
Laos i do sinjatana,

mangalo musu i. 
Laos i do sinjatana
mangalo musu i.

“JONGJONG”
2.





KOOR
SEKTOR 9



TINGTING
Minggu 01 Maret 2026







Goar dohot
Topik Minggu

Goar ni minggunta sadarion ima:

Minggu Reminiscere.

Lapatanna:

Sai ingot ma angka denggan ni basam.

Topik Minggu :
Balga do holong ni roha
ni Debata di portibi on.





4. Ulang Tahun
Ruas ni Huria namarulang tahun
hatutubu dohot pardongansaripeon
sian tanggal 23 Pebruari – 1 Maret
2026,



Parhalado HKBP Graha Tanjung
Anom pasahathon Selamat Ulang
Tahun, jaha jala rimangi ma hata
ni Debata sian 1 Musa 18 : 19



“Ai hutanda do ibana, sai na
tonaanna muse angka anakna dohot
pinomparna di pudina, asa diingot
nasida dalan ni Jahowa mangulahon
hatigoran dohot uhum, asa
dipatolhas Jahowa tu si Abraham na
pinarbagabagana tu ibana”.









IV. UMUM
1. Bunga Altar

Mauliate ma dipasahat Huria tu
naparade bunga altar di Minggu, 1
Maret 2026 ima sian Sektor 9. Jala
naparade bunga altar tu Minggu, 8
Maret 2026 ima sian sektor 10.



2. Parjamita Minggu

Napasahathon hata ni Debata marhite
jamita diparmingguon pukul 09.00 WIB
sadarion ima amang Pdt. Marthin Prayer
Butarbutar S.Th, Pendeta HKBP
Kemenangan Ressort Medan Kota.



3. Ruas Na Tamba
Mamungka diari sadarion Minggu tanggal 1
Maret 2026 nunga gabe ruas ni Hurianta ima
amang Ridwan Panjaitan. Nasida ro sian HKBP
Bethesda, Ressort Bethesda, Distrik X Medan –
Aceh. Tinggal nasida di Perumahan Griya
Permata IV Blok E No. 30 masuk tu pelayanan
sektor 5. Jongjong ma hamu di inganan mu,
songon patandahon diri ditonga-tonga ni
Huriata.



4. Ruhut Parmahanion Paminsangon (RPP)
Mamungka diari sadarion Minggu tanggal 1
Maret 2026, hona Ruhut Parmahanion
Paminsangon (RPP) do ima Putri Novalita
Simanjuntak ruas sian sektor 3, ala naung bali
nasida marhuria tu na so sapoda/sadogma
dohot Huriata (Bidat/Sekte) (tudos tu RPP
HKBP bagian VI No. 5 – 6 dohot Konfessie
HKBP Bindu 8 bagian A).



5. Amplop/Dompet Diakonia Sosial Huria

Hombar tu program ni Hurianta marhite
Dewan Diakonia Sosial, diari sadarion
Minggu tanggal 1 Maret 2026, dipatupa
Hurianta do marpelean tu jolo ima
Amplop/Dompet Diakoni Sosial Huria.



6. Parmingguon Remaja

Diari Minggu na ro tanggal 8 Maret 2026,
nunga dimulai be Parmingguon Remaja di
Hurianta, masuk pukul 07.30 WIB
maringanan di Gedung Konsistori Lantai 2.
Hombar tu Aturan Peraturan HKBP taon
2002 dung amandemen pa-4 hon:
Kategori Remaja ima usia 12 – 17 taon.



7. PA Naposobulung

Diari sadarion Minggu tanggal 1 Maret
2026 dipatupa do PA Naposobulung
maringanan di Gareja, masuk pukul 19.00
WIB. Asa sude ma Naposobulung
mandohoti PA i.



8. PHD Seksi Ama

Diari Jumat tanggal 6 Maret 2026,
dipatupa Hurianta do ibadah
Patanakhon Hata ni Debata (PHD)
seksi Ama maringanan di Gareja
masuk pukul 20.00 WIB. Pinangido ma
tu sude Ama ni Hurianta mandohoti
PHD i.



V. PERBENDAHARAAN.
WARTA KEUANGAN HKBP GRAHA TANJUNG ANOM 

Minggu, 01 Maret 2026



Penerimaan



Penerimaan



Penerimaan



Penerimaan



Penerimaan



Penerimaan



Penerimaan



Pengeluaran



Pengeluaran





KOOR
INA KAMIS



PAPUNGU PELEAN
(Pelean 1a & 1b)

HUHUT MARENDE
B.E. HKBP No. 715 : 1…

“BALGA DO HOLONGMI”
BL. 715



Balga do holongMi

si tobus au.

Ai nunga mate Ho

humophop au.

Hulehon ma tu Ho

saluhut ngolunghi.

Sai i ma padanhi tu Tuhanhi.

1.



Baen ma au pangoloi,

haposanMi.

Marhobas di joloM,

burju tongtong.

Patar ma holongMi

di pambahennanhi.

Manogu dongan i tu Tuhanhi.

2.



Musik



Luhutna na di au,

nda sian Ho?

Las, marsak rohangki

di Ho ma i.

Sogot di surgo i

huida bohiMi.

O Jesus Tuhanhi,

parholong i.

3.





PAPUNGU PELEAN (Pelean 2)

HUHUT MARENDE
B.E. HKBP. No. 13 : 1...

“NDA TAMA ENDEHONONHU”
BL. 213



Nda tama endehononku 

goar ni Debatangki? 

Nda tama halashononku 

denggan ni basaNa i?

Ai sun holong ni rohaNa 

mida au pardosa on.

Diramoti do tongtong 

naposoNa saluhutna.

Holong ni rohana i 

nda tung hasuhatan i.

1.



Songon pidong rajauali 

manjagai anakna i.

Songon i do dipabali 

Debatangku jea i.

Sian au niramotanNa 

olat ni na tubu au.

Sai diiringiring au 

masuk tu harajaonNa.

Holong ni rohaNa i 

nda tung hasuhatan i.

2.



Musik



Nang AnakNa sasadasa 

diseahon Debata

pangoluhon au pardosa 

uju i di Golgata.

Mago au dibaen dosangku 

jadi ro AnakNa i

manggarari utangki 

lao mambaen haluaonku.

Holong ni rohaNa i 

nda tung hasuhatan i.

3.



Dohot Tondi Parbadia 

do disuru Amangki

asa dohot au badia 

jala tau tu surgo i.

Naeng gohanNa do rohangku 

asa sai tongtong torang.

Sai gok dame nang sonang 

mandalani dalananku.

Holong ni rohaNa i 

nda tung hasuhatan i.

4.



Musik



Dohot haporseaonku 

dilopokkon Tuhanki

tu bagasan ni rohangku 

patiurhon dalanki

asa sahat musengani 

au tu hangoluan i.

Na rade di surgo i 

di sude na manjalahi.

Holong ni rohaNa i 

nda tung hasuhatan i.

5.



Songon i do panarihon 

ni Debatangki di au.

Tuhanki do sumarihon 

nasa na ringkot di au.

Tondi dohot pamatangku 

dipangolu Tuhanki.

Na marasi roha i 

diramoti do hosangku.

Holong ni rohaNa i 

nda tung hasuhatan i.

6.




